
Бул макалада этнопедагогика илим катарында белги-

лүү бир улуттун, элдин өзүнө гана тиешелүү болгон тар-

биясын жалпы педагогиканын бир тармагы катарында 

иликтеген, изилдеген илим болуп саналары жана анын  

предмети болуп уруктун, уруунун, элдин жана улуттун 

педагогикалык маданияты эсептелери жөнүндө кенири  

айтылат. Ар кандай этникалык элдер тарыхтын өнүгүү 

этаптарында ошол элдин өзүнө гана тиешелүү болгон 

тарбиялоо тажрыйбасын калыптандырып, өнүктүрүп, 

окутуу, тарбиялоо процессинде пайдалануу  методдорун  

иштелип чыгылганын  авторлор кенири белгилеп кетишкен. 

Ар бир эл өзүнүн тарыхый өнүгүү жолунда тарбия берүү 

практикасын калыптандыргандыгы  жана аны окутуу, 

тарбиялоо процессинде пайдалануу ыкмаларын иштеп 

чыккандыгына авторлор кенири токтолушкан. ЖОЖдун 

окуу процессиндеги базалык компоненттер келечектеги 

мугалимдердин этнопедагогикалык билимдеринин жана 

жөндөмдөрүнүн калыптанышынын анык мүмкүндүгүн 

текшерип,  жүргүзүлгөндө гана ишке ашары жөнүндө ай-

тылат. Ал эми жогорку педагогикалык билим берүүнүн 

мазмунунда этномаданияттын компоненттерин айрыкча 

предмет аралык, модулдук, монопредметтик, толуктоочу 

моделди киргизүүдө туура келген моделди натыйжалоо 

зарыл экендиги жана ал мугалимдин компетенттүү-

лүүгүнөн көз каранды экендиги белгиленген. Этнопедаго-

гикалык билим, педагогикалык идеялардын жана факты-

лардын жетишерлик татаал картинасын камтыган өз ара 

байланыштагы системаны түзөөрүн, педагогикалык билим 

берүүнүнүн структуралык системасы болуп саналарын 

автор кенири баяндаган. 

Негизги сөздөр: базалык модель, этнопедагогика, 

компонент, билим, жөндөм, окуу процесси, этномаданият, 

предмет, монопредмет. 

В данной статье подробно рассказывается о том, 

что этнопедагогика как наука изучает воспитание опреде-

ленной нации и народа, как отрасль общей педагогики, 

предметом которой является педагогическая культура ро-

да, народа и нации. Авторы широко отметили, что на эта-

пах развития истории разные этнические народы форми-

ровали и развивали свой собственный воспитательный 

опыт, применяя его в процессе обучения, воспитания. Ав-

торы подробно остановились на том, что каждый народ 

формирует свою практику воспитания на пути историче-

ского развития и разрабатывает способы ее использования 

в процессе обучения и воспитания. Базовые компоненты 

учебного процесса вуза говорят о том, что формирование 

этнопедагогических знаний и умений будущих учителей воз-

можно только при осознанном поведении. А в содержании 

высшего педагогического образования отмечено, что при 

внедрении компонентов этнокультуры, особенно предмет-

ной, модульной, монопредметной, дополняющей модели, не-

обходимо исходить из соответствующей модели и она за-

висит от компетентности учителя. Автор подробно изло-

жил взаимосвязанную систему, включающую в себя этно-

педагогические знания, достаточно сложную картину пе-

дагогических идей и фактов, структурную систему педаго-

гического образования. 

Ключевые слова: базовая модель, этнопедагогика, 

компонент, образование, навыки, учебный процесс, этно-

культура, предмет, монопредметность. 

This article describes in detail that ethnopedagogics as a 

science studies the education of a certain nation and people, as 

a branch of General pedagogy, the subject of which is the peda-

gogical culture of the genus, people and nation. The authors 

widely noted that at the stages of history development, different 

ethnic peoples formed and developed their own educational 

experience, applying it in the process of education. The authors 

elaborated on the fact that each nation forms its own practice of 

education on the path of historical development and develops 

ways to use it in the process of education and upbringing. The 

basic components of the educational process of the University 

say that the formation of ethnopedagogical knowledge and skills 

of future teachers is possible only with conscious behavior. And 

in the content of higher pedagogical education, it is noted that 

when implementing components of ethno-culture, especially 

subject, modular, monopredmetnoy, complementary models, it 

is necessary to proceed from the appropriate model and it 

depends on the competence of the teacher. The author described 

in detail an interconnected system that includes ethnopedagogi-

cal knowledge, a rather complex picture of pedagogical ideas 

and facts, and a structural system of pedagogical education. 

Key words: basic model, ethnopedagogy, component, 

knowledge, ability, educational process, ethnoculture, subject, 

mono-subject. 

Тарыхый-педагогикалык илимдердин система-

сында педагогиканы этнография жана фольклористи-

ка менен байланыштыруучу аймак түзүлгөн. Бул –эл-

дик педагогика деп элдин жашоо-тиричилигинин та-

ризинде сакталган, оозеки элдик чыгармачылыкта 

(эпикалык чыгармаларда, макал-ылакаптарда, жомок-

тордо, кошоктордо, айтыштарда ж.б.) салт-санаалар-

да, үрп-адаттарда, балдар оюндарында, ж.б.  чагылды-

рылган педагогикалык  билимдердин жана тарбия бе-

рүү тажрыйбаларынын жыйындысын түшүнүүгө бо-

лот. Элдик  педагогика элдин миндеген жылдык таж-

рыйбасында иштелип чыккан жана бүгүнкү күнгө 

чейин турмуш-тиричилигинде колдонуп жаткан педа-

гогикалык маданиятты изилдейт. Этнопедагогика  ая-

бай эле  тар түшүнүк. Ал белгилүү бир этникалык тү-

зүлүштүн тарбиялоо системасын изилдейт.  

Этнопедагогиканын тарбиялык мааниси – бул 

тунук акыл-ойго, баамчылдыкка, сезимталдыкка ээ 

болгон адамды калыптандырууда турат. Адам бийик 

адеп-ахлактуулукка ээ болуп, жакындарын жакшы кө-

рүп, үй-бүлөлүк каада салттарды кадырлашы керек. 

Тарбиялуу адам практикалык да, теориялык да жаг-

дайда даярдыктан өтүп, өзүнө илимдеги тез баамда-

гычтыкты да, иш аракеттеги туруктуулукту да айка-

лыштыруу менен адамдарга жакшылык жасоосу за-

рыл. 

“Этнопедагогиканын предмети болуп уруктун, 

уруунун, элдин жана улуттун педагогикалык мада-

нияты болуп эсептелерин” – кыргыз этнопедагогу  

профессор  А.А. Алимбеков өз эмгегинде  көптөгөн 

мисалдар менен белгилеп кеткен.  

Белгилүү философ Ибн Сина мындай деп айткан: 

Сырткы чөйрөнүн таасири астында бала курчап тур-

ган дүйнөнү гана таанып билбестен, жакшы жана жа-

ман сапаттарга ээ болот”. Ал балдарды өзгөчө калып-

танып калган. Элдик педагогикалык жактан үй-бүлө-

дө тарбиялоодо кылдаттык керек экендигин баса  бел-

гилеп кеткен. 

Ар бир эл өзүнүн тарыхый өнүгүү жолунда тар-

бия берүү практикасын калыптандырган, окутуу жана 

тарбия берүү  методдорун  иштеп чыккан. Элдик педа-

гогикалык тарбиянын анын ичинде үй бүлө тарбиясы-

нын чоң тажрыйбасынын  өлкөнүн билим берүү сис-

темасына тийгизген таасири чоң. Ал азыркы  Кыргыз-

стандын аймагында жүздөгөн жылдар бою өнүгүп 

келген педагогикалык процесстин курамдык бөлүгү  

болуп эсептелет.  

Тарбия берүү тармагындагы элдик тажрыйба пе-

дагогикалык билимдердин өнүгүшүндө татыктуу 

орунду ээлеген.  

Элдик педагогика ар бир элдин чарбалык-тири-

чилик, жашоо тартибиндеги, көз-караштагы салт-са-

нааларына таянат [1, 50-б.] 

“Этнопедагогиканы элдик педагогикалык салт-

санаалардын, үрп-адаттардын негизинде окутуу, үй-

рөтүү чыгармачылык менен жоопкерчиликти, билим-

ди, билгичтикти, көндүмдү  талап кылат, ал үчүн  туу-

ра, шайкеш окутуу методдорун тандоо керек” - деп 

айткан  Волков [6, 70-б.] 

Ал эми илимпоз-педагог А.А. Бодалев өз эмге-

гинде “Этнопедагогикалык билим берүүдө, окутуу 

процессинде дифференциалдуу, чыгармачылык, жана 

жекече мамиле колдонулушу зарыл” – экендигин айт-

кан.  

Окуучуларды этнопедагогикалык жактан мада-

ниятка, этикага тарбиялоо үчүн ЖОЖдо мугалимдер-

дин өздөрүндө терен билим жана жөндөм бар экенди-

гин текшерүү, ынануу зарыл жана ал компетенциялар 

окуу процесси аркылуу гана ишке ашары белгилүү.  

Педагогикалык багыттагы жогорку окуу жайлар-

да базалык компоненттер студенттерди этномада-

ниятка тарбиялоого,  аларда зарыл этнопедагогика-

лык билимдердин жана калыптанышынын анык мүм-

күндүгүн текшергенде жана окуу процесси аркылуу 

жүргүзүлгөндө гана ишке ашат. 

Этнопедагогика предмет катарында таптакыр 

эле жогорку окуу жайларда окутулбайт дегенден 

алыспыз, ошону менен эле бирге окуу жайлардын пе-

дагогикалык кесипке даярдоочу факультеттеринде  

жана  аз көлөмдөгү саат менен (кээ бир окуу жайлар-

дын окуу планында тандалма сабактардын катарын-

да) гана окутулат. Мисалы: И. Арабаев атындагы уни-

верситетинин башталгыч класстын педагогикасы жа-

на методикасы факультетинде жана анын педагогика-

лык колледжинде, КУУнун педагогика факультетин-

де, К.Карасаев атындагы БГУнун ж.б. 

Болочок мугалимдердин дүйнөлүк илимий педа-

гогика менен бирге эле элдик педагогикалык билим-

дердин калыптанган,  өнүккөн жактарын өздөштүрүү-

сү үчүн  жогорку окуу жайлардын окуу-тарбия про-

цессине  этнопедагогика сабагын мүмкүн болушунча 

киргизүү же болбосо этнопедагогикалаштыруу зарыл 

болуп эсептелет. 

Жогоруда көрсөтүлгөндөр бул актуалдуу масе-

лени жогорку окуу жайдын стандартынын, окуу план-

дарынын негизденип, окуу жайдын денгээлинде 

караштырып, иштеп чыгууну сунуштайт. 

ЖОЖдун стандартына, окуу пландарына этно-

маданияттын компоненттерин айрыкча предмет ара-

лык, модулдук, монопредметтик, толуктоочу модел-

дерди  киргизүүдө туура келген моделди тандоо жана 

ишке ашыруу зарыл.  

Дисциплиналар аралык модельде жогорку окуу 

жайдын бардык сабактары боюнча элдик маданият-

тык материалдарды тегиз бөлүштүрүүнү сунуштайт. 

Этнопедагогика менен этномаданий  тарбиянын маз-

муну ар бир предметтерге бөлүштүрүлүүсү зарыл [7, 

85-б.] 

Бул модельде  элдик педагогикалык билим бе-

рүүнүн мазмунун чагылдырган гуманитардык цикл-

дин ар бир темаларын (модулдарды) окутуу процес-

синдеги предметтерге киргизүү аркылуу ишке ашат. 

 Монопредметтик модель кыргыздын жана баш-

ка Кыргызстанда жашаган улуттардын элдик педаго-

гикалык тарбияларын ар бир предметтер аркылуу жо-

горку окуу жайларда болочок кесипкөйлөрдүн мак-

саттуу түрдө окуусун, билүүсүн, үйрөнүүсүн белги-

лейт.  

Ал эми толуктоочу модельде болочок мугалим-

дердин ЖОЖдун окутуучуларынын кесиптик-инсан-

дык тажрыйбасынан   элдик жана регионалдык этика-

га, маданиятка таасир берүүчү кырдаалдар, шарттар, 

окуялардын таасири астындатарбия алуусу болуп 

эсептелет. 

Бул модель ар бир элдин этнопедагогикалык ма-

данятын окуудан тышкаркытарбиялык, таанып би-

лүүчүлүк иш-чараларда үйрөнүүнү сунуштайт, муга-

лимдин  этнопедагогикалык даярдыгынын баалуулук-

зарылдык жана жүрүм-турумдук компонентинин  

өнүгүшүн камсыз кылат. 

Этнопедагогикалык, гуманитардык илимдер та-

рых, фольклористика жана педагогика чектөөлөрдү 

сактоо менен байланышат. 

Элдик педагогика-педагогикалык илимдердин 

бир аспектиси, жана өзүнүн методикасы, методоло-

гиясы, айрымаланган методдору бар. 

Алар төмөнкүдөй багыттык, кесиптик өзгөчө-

лүктөргө ээ:  

– этнопедагогиканын пайда болуу, өнүгүү тары-

хына кайрылуу, экинчиден – маалымдоочу 

функция, б.а. аны билим берүүнүн келечегине 

багыттоо (кайсы бир даражада аны аныктоо);  

– этнопедагогикалык билимдер аксиологиялык 

багытка ээ;  

– булар эскирип, керектен чыгып калган системага 

кирбейт, тескерисинче эскинин жарактуусун  

жанылап, өнүктүрүп,  педагогикалык процессте 

пайдалануу болуп эсептелет.  

Элдик педагогиканын  тарбиялык тажрыйбала-

рынын татаал мазмунуну иликтеп жана тандоонун 

критерийлерин илимий жактан карап чыгууну талап 

кылат деп баалоого болот [5, 115-б.] 

Этнопедагогикалык  далилдин өзөгүн ачып 

жатып, анын үч жагын кароо керек:          

– Биринчиден, фольклор менен элдик педагоги-

канын тажрыйбасындагы эмпирикалык факт менен 

реалдуу көрүнүштөрдүн белгилүү бир мамилелерин 

жана байланыштарын чагылдырган этнопедагогика-

лык илимдин фактысы болгон илимий фактыны ажы-

рата билүү керек.  

– Экинчиден, теорияны өздөштүрүүнүн негизи 

катары эсептелген илимий билим менен фактынын 

бирдиги катары фактынын спецификасын эске алуу 

керек. 

– Үчүнчүдөн, теория менен фактылардын орто-

сундагы өз ара байланышты чечмелей билүү керек.  

Этнопедагогиканын өнүгүшүн тарыхый, социал-

дашуунун өнүгүшүнүн таризинде кароо зарылдыгы 

турат,  себеби элдик педагогиканын азыркы заманга 

ылайык жүргүзүлүшү негизги милдеттерден болуп 

саналат. Салттуу педагогикалык маданияттын негиз-

ги өзөгүн этнопедагогикалык маданият жана этнопе-

дагогикалык тарбия түзөөрү шексиз жана коомдун 

өнүгүшү элдик тажрыйбадагы тарбиялоо методдорду 

(эскинин калдыктарын) жаңылоону, байытууну талап 

кылат. 

Этнопедагогикалык билим берүүнүн деңгээли 

педагогиканын башка тармактарына караганда жого-

ру турат жана идеал болот, себеби ал үй-бүлөдө, би-

лим берүүчү мекемелерде, коомдо улуттук ментали-

теттин негизинде, укумдан-тукумга өтүп, канга сиңип 

калган тарбиянын негизинде  жүргүзүлөт. 

Этнопедагогикалык билим берүүнүн мазмуну-

нун  түзүлүшү өз ичине төмөндөгүлөрдү камтыйт:   

“Адамдын  тээ алмуздактан келе жаткан жашоо жо-

лундагы акырындан топтолгон гумандуу идеялары 

жөнүндө, ал идеяларды жаратуучулар жана аны тара-

туучулар жөнүндө” (орто мектептин дидактикасы), 

болочок мугалимдердин билим фундаментин калып-

тандыруу ж.б.  

“Ар бир элдин тарбиялоо процессинде кандай 

өзгөчөлөнгөн нерселери бар? деген суроого этнопеда-

гогиканын аксиологиясы жооп берүүнү талап кылган 

[4, 48-б.] 

Этнопедагогиканы окутууда, анын мазмундук 

бөлүгү илимий түрдө аныкталган компоненттерди 

практикада колдонууну чектебейт. Салттуу педагоги-

калык маданияттын регионалдык сунуштоосу менен 

ошол аймакка гана таандык  тарбиясына жана өзгөчө-

лүгүнө таянат.  

Билим берүү программаларынын мазмунун тү-

зүүдө, предметтерди тандоодо, студенттердин өз ал-

дынча иш алып баруусунун мазмунун түзүүдө, сабак 

жана сабактан тышкаркы иштердин темасын анык-

тоодо башка предметтердей эле этнопедагогиканын 

дагы салмагы, мааниси, зарылдыгы, орду бар деп ай-

тууга болот. 

Этнопедагогикалык билимдүүлүккө болочок пе-

дагогдорду даярдоо үчүн аларга теорялык жана при-

кладдык билимдер менен камсыздоо керек жана ал 

үчүн окуу программасына сабактык жана сабактар 

аралык курстарды  киргизүү зарыл деп ойлойбуз [6, 

98-б.]. 

